
GOUVÈNÈ CUOMO ANONSE PLIS PASE 91 POUSAN CHOFÈ NEW YORK ITILIZE SENTI SEKIRITE KOUNYE A  

 

Gwo Kantite Moun yo Anrejistre ki Konfòme yo Montre Efò Eta a ap Fè pou l Amelyore Jan Moun 

Kondi Machin bay Rezilta  

 

Nou Mande Chofè Tache Senti Sekirite, Depoze Telefòn, epi Sove Lavi  

 

Gouvènè Andrew M. Cuomo te anonse pousantaj moun ki mete senti sekirite yo pou Eta New York te 

nan pi wo nivo li. Ane sa pousantaj itilizasyon senti pou tout eta a se 91,09 pousan.  

 

“Gen 30 lane pase, New York te nan tèt peyi a lè li te vote premye lwa sou senti sekirite a, epi jounen 

jodi a gwo majorite chofè ak pasaje New York yo ap fè senp aksyon boukle senti yo pou pwoteje tèt yo 

sou wout yo,” te deklare Gouvènè Cuomo. “Li klè travay Eta a pou l ankouraje sekirite chofè ka bay bon 

abitid lè moun ap kondi epi konsa sove lavi, Menm jan ak lwa sou senti sekirite a, eliminasyon 

distraksyon sou volan san parèy nou an epi nouvo amann sevè pou chofè kap tèks sou volan ka chanje 

yon fason danjere moun yo ap kondi, pou nou ka kontinye mete pi bon sekirite sou wout New York nan 

peyi a. Gwo pousantaj itilizasyon senti sekirite pwouve sa,  epi nou pral kontinye ak pwogrè sa ak tout 

mwayen ki egziste.” 

 

Ankèt sou Moun ki Mete Senti Sekirite nan Eta New York, University at Albany's Institute for Traffic 

Safety Management and Research (ITSMR) te fè a, te jwenn pousantaj itilizasyon senti sekirite ane sa te 

91,09 pousan, pi wo pase 90,43 pousan nan lane 2012 ak 90,54 pousan nan lane 2011. Ankèt la te fèt 

nan 120 kote separe nan 12 konte kote yo te kontwole chofè ak pasaje nan plas devan ki te mete senti 

sekirite yo. Ankèt la te itilize yon nouvo metodoloji jan National Highway Traffic Safety Administration 

mande sa epi se Traffic Safety Committee (GTSC) Gouvènè a ki te finanse l. 

 

Anons sa vin apre yon kanpay nan tout eta pou ogmante sekirite chofè atravè eliminasyon tèks sou 

volan. Nan kòmansman ane a, Gouvènè Cuomo te vote lejislasyon ki pou ogmante amann ki asosye ak 

distraksyon sou volan, epi travay ranfòse State Police la pou l fè aplike lwa a te pèmèt yon ogmantasyon 

365 pousan nan kontravansyon ki te bay pandan ete 2013 la (21.580 kontravansyon te bay) konpare ak 

ete 2012 (5.208 kontravansyon te bay). Tou lotre jou, Gouvènè Cuomo te prezante ofisyèlman nouvo 

Zòn pou Tèks Mesaj sou tout New York State Thruway ak State Highways, ak yon seri pano ki ankouraje 

chofè pa tèks pandan y ap kondi epi di ki kote ki pi pre pou yo kanpe pou yo ka itilize aparèy pòtab yo 

san danje. Efò sa yo ap fèt pou chanje konpòtman chofè lè yo gen pou itilize telefòn selilè dèyè volan, 

menm jan ak fason lwa sou pò senti sekirite chofè ak pasaje New York ankouraje yo itilize senti sekirite, 

sa ki vin yon abitid jou kounye a.  

 

Manm Komisyon Depatman Veyikil-a-Motè ak Prezidan Komite Gouvènè a pou Sekirite nan Sikilasyon 

Machin, Barbara J. Fiala te di konsa, “Nou kontan rive nan gwo pousantaj itilizasyon senti sekirite nan 

Eta New York, men nou konnen nou ka fè pi byen ankò. GTSC ansanm ak polisye ak patenè nou yo nan 

zafè edikasyon, pral kontinye goumen pou fè tout timoun reyalize itilizasyon senti sekirite se sèl mwayen 

efikas pou anpeche lanmò ak blesi nan aksidan machin.” 

 

Nan lane 2011, ki se dènye ane kote gen statistik pou tout peyi a, National Highway Traffic Safety 

Administration te rapòte senti sekirite te sove lavi 11.949 moun anviwon. Menm ane sa, to itilizasyon 

senti sekirite a te 84 pousan. New York se youn nan sèl disèt eta ki te reyalize to 90 pousan itilizasyon 

senti a oubyen pi wo, ak yon to itilizasyon 90.5 pousan pou lane 2011. 

 

Lwa sou senti sekirite chofè ak pasaje Eta New York te adopte nan lane 1984, epi aplikasyon l te 

kòmanse nan mwa janvye 1985. New York se prensipal eta konsènen, sa ki vle di yon polisye ka kanpe 

yon machin epi bay yon kontravansyon poutèt yo pa mete senti sekirite yo san l pa obsève lòt vyolasyon. 

Lè yon moun pa mete senti sekirite li, kontravansyon lan se $50. 

